
Pusat Penginapan Pelajar (SAC) ONLINE: 70 orang peserta menghadiri Kursus Asas Pendawaian 
Elektrik 2017 untuk Penyelia Asrama, Pembantu Awam SAC dan INASIS yang diadakan di Akademi 
Binaan Malaysia (ABM) pada 27 hingga 28 Mac 2017 anjuran Pusat Penginapan Pelajar (SAC). 
 
Kursus ini diadakan sebagai pendedahan kepada semua kakitangan yang terlibat tentang asas 
kemahiran dalam penyenggaraan untuk diaplikasikan dalam kerja seharian. Peserta didedahkan 
dengan modul asas seperti Sistem Pendawaian Konduit PVC dan Pemasangan Aksesori Pendawaian 
(Soket/Lampu/Kotak Fius Agihan). 
 
Kursus ini dirasmikan oleh Yang Berusaha Dr. Mohammad Muhaizam Hj Musa, Pengerusi Majlis 
Pengetua yang mewakili Timbalan Naib Canselor (Hal Ehwal Pelajar dan Alumni), UUM. Dalam 
ucapan perasmiannya, beliau menyatakan bahawa Do. It. Yourself (D.I.Y) oleh kakitangan SAC dan 
INASIS ini secara tidak langsung dapat memberikan kemahiran kepada kakitangan untuk memberikan 
perkhidmatan kepada INASIS serta perkhidmatan yang diberikan akan lebih cepat dan menjimatkan 
kos universiti. 
 
Turut hadir bersama di dalam majlis perasmian tersebut adalah Encik Noor Azman Yusof, Pengarah 
SAC UUM, Encik Zolkefli Abdullah, Ketua Pusat Kecemerlangan Mekanikal dan Elektrik ABM serta 
Pegawai-pegawai SAC dan tenaga pengajar ABM. 

